
ABSTRAK

[imu Qiraat merupakan ilmu terpenting yang menjadi fokus utama sejak kebangkitan
generasi awal yang ditarbiyyah oleh Rasulullah saw dan para sahabat hingga ke hari ini.
Kepelbagaian Qiraat banyak mempengaruhi makna kalimah al-Quran dan menzahirkan
keajaibannya. Penyelidikan ini juga mendedahkan pelbagai rahsia yang terkandung di
dalam kitab suci al-Quran. Tumpuan kajian adalah terhadap beberapa persoalan.
contohnya apakah pemahaman Qiraat Mutawatirah. Apakah kriteria bacaan Qiraat yang
shahih dan tepat. Apakah perbezaan Qiraat yang terdapat di dalam Juzuk 30 dari segi usul
dan farsy, dan apakah Taujih Qiraat yang terdapat di dalam Juzuk 30 mengikut Thoriq
Shatibiy dan Durroh. Objektif kajian ini adalah untuk memberi penjelasan mengenai
Qiraat yang tepat dan shahih. Sepuluh Qiraat dikumpulkan dan setiap Qiraat disandarkan
kepada Imam dan Rawi masing-masing. Penekanan juga dibuat terhadap ilmu Taujih
Qiraat. Dalam kajian ini, penyelidik menggunakan pendekatan deskriptif dengan
mengesan maklumat melalui sumber yang benar dan sahih. Pendekatan analisis
digunapakai dalam menganalisa kalimah al-Quran yang mempunyai khilaf Qiraat. Setiap
Qiraat disandarkan kepada Imam dan Rawi masing-masing beserta dalil dari matan
syatibiyyah dan durroh mudhiyah. Kajian ini mampu memberi sumbangan dalam
memperkayakan khazanah ilmu di dalam bidang Qiraat. Pelajar-pelajar yang mendalami
Timu Qiraat, Tafsir dan Bahasa Arab bakal mendapat limpahan manfaat daripada kajian
ini. Sebagai kesimpulan, kajian ini menegaskan peri pentingnya [lmu Qiraat kepada
sarjana ilmu khususnya ulama tafsir dan ulama fiqah kerana natijahnya amat besar dalam
memahami makna isi al-Quran. Ilmu ini memartabatkan keagungan mukjizat al-Quran
yang mana keajaibannya tidak akan pupus sehingga hari giamat. Penulis menyarankan
kepada semua pengkaji agar menggandakan usaha dalam menyebarkan ilmu Qiraat

kepada umat Islam.

